

صوبائی خود مختاری اور مشترکہ مفادات کی کونسل
ہم سب کو یہ جمہوری عمل بہت عزیز ہے جو بڑی مشکل اور بڑی کوششوں کے بعد شروع ہوا ہے، لیکن اس جمہوری عمل کے استحکام، اس کے پروان چڑھنے اور اس کے صحیح سیاسی ثمرات حاصل کرنے کا انحصار اس بات پر ہے کہ ہم سب قانون اور دستور کا احترام کریں ، اور عوام نے جو مینڈیٹ اور جتنا مینڈیٹ دیا ہے، اس کے مطابق معاملات کو آگے چلانے کی کوشش کریں۔ اس سے پہلے پاکستان کی تاریخ میں ایسا نازک لوہ کبھی نہیں آیا جتنا کہ قومی اقتصادی کونسل میں پیدا ہونے والے تنازعہ سے رونما ہوا ہے۔ اختلافات ہمیشہ رہے ہیں لیکن اختلافات کو طے کرنا، ایک دوسرے کی رائے کا خیال رکھنا اور دلیل کے ساتھ افہام و تنظیم کے ساتھ کوئی نہ کوئی راستہ نکالنا ہی کسی بھی ملک کے نظام کو چلانے کا طریقہ ہے اور اسی طریقے سے کام کرنے سے سیاست کامیاب ہو سکتی ہے۔ جب پبلک سروس پروگرام پر میں نے دستور میں تین راستوں کی نشاندہی کی جن کے تحت اس کا حل نکالا جا سکتا ہے تو وزیر مدل نے ان کی تائید کی کہ قومی اقتصادی کونسل، مشترکہ مفادات کی کونسل اور مشترکہ سیشن تینوں دستور کے تحت وہ راستے ہیں، جن سے صوبوں اور مرکز کے درمیان ابھرنے والے تنازعات کو حل کیا جا سکتا ہے اور مجھے ان کے اس بیان کے بعد بڑی توقع تھی کہ قومی اقتصادی کونسل میں انضمام و تقسیم کا راستہ اختیار کیا جائے گا لیکن ان کا اختیار کردہ رویہ
توقع کے خلاف تھا۔
دو صوبوں کا مطالبہ
اس کے نتیجے میں پہلی مرتبہ دو صوبوں نے سالانہ ترقیاتی پروگرام پر اختلاف کیا اور پاکستان * صوبوں کی طرف سے بار بار مطالبے کے باوجود مشترکہ مفادات کو نسل کا اجلاس نہ بلانے سے پیدا ہونے والی صورت حال پر تحریک استحقاق پر بحث میں حصہ لیتے ہوئے پروفیسر خورشید احمد نے دستوری تقاضوں کی تکمیل اور قانون کی حکمرانی بالا تر رکھنے کی طرف توجہ دلائی۔ ۲۴ مئی ۱۹۸۹ء

کی تاریخ میں پہلی مرتبہ یہ سانحہ رونما ہوا کہ متفقہ فیصلے نہیں ہوئے اور بلوچستان اور پنجاب کے وزراء اعلیٰ نے تحریری طور پر وزیر اعظم سے مطالبہ کیا ہے کہ وہ مشترکہ مفادات کی کونسل کا اجلاس
بلائیں۔ اس کے بارے میں وزیر اعلیٰ بلوچستان کھتے ہیں :
"In the meeting of the Economic Council, held to- day, I raised a number of issues pertaining to the socio-economic development of Baluchistan. The major issues relate to the distribution of National Development Funds between the Federation and the Federating Units, enhancement of allocations of some important projects of Baluchistan, involve- ment of Baluchistan in economic development by inducting Baluchisatnis at all levels particularly, at the decision-making level in Ministires, federal corporations, electrification through WAPDA pro- viding development surcharge on gas to Baluchistan. These issues were also discussed in the meeting of Annual Plans Coordination Committee which de- cided that these letters be placed before the NEC for consideration. I was hoping for a favourable response from the Federation in the meeting of the NEC. Unfortunately, the meeting of the NEC ended in deadlock between the provincial and federal posi- tions on these issues, of vital economic significance. I had no choice except to disagree to the proposals submitted by the Federation befor the NEC. The role of the National Economic Council is purely advisory, under Article 156(2), of the Constitution. In the circumstances, it has now become imperative to convene a meeting of the Council of Common interests under Article 153 and 154 read with the IV schedule Part II of the Constitution. In this manner,

a solution to the present deadlock could be found, within the framework of the Constitution. "I am of the view that such a meeting should be convened before the presentation of the forthcoming budget which is bound to be affected by the decisions to be taken in the Council of Common Interests."
(قومی اقتصادی کونسل کے آج کے اجلاس میں میں نے اقتصادی ترقی سے متعلق کئی سوالات اٹھائے۔ بڑے مسائل کا تعلق وفاق اور وفاقی یونٹوں کے درمیان قومی ترقیاتی فنڈ کی تقسیم، بلوچستان کے چند اہم منصوبوں میں اضافہ، تمام سطحوں پر بلوچستانیوں کی بلوچستان کی اقتصادی ترقی میں شرکت، بالخصوص وزارتوں، وطاقی کارپوریشنوں، واپڈا کے توسط سے بجلی کی فراہمی اور بلوچستان کے لئے ٹیکس پر سرچارج کے سلسلے میں فیصلہ سازی میں شمولت سے ہے۔ ان مسائل کو منصوبہ بندی کی رابطہ کمیٹی کے سالانہ اجلاس میں بھی زیر بحث لایا گیا اور یہ فیصلہ کیا گیا کہ ان مسائل کو این ای سی کے سامنے غور و فکر کے لئے رکھا جائے۔ میں اپنی اسی سی کے اجلاس میں وفاق کی جانب سے ہمدردانہ رد عمل کی امید کر رہا تھا۔ بد قسمتی سے اہم اقتصادی اہمیت کے ان مسائل پر صوبے اور وفاق کے درمیان تعطل پیدا ہو گیا۔ میرے لئے اس کے سوا کوئی چارہ نہیں تھا کہ این ای سی کے سامنے وفاق کی پیش کردہ تجاویز سے اختلاف کرتا۔ قومی اقتصادی کونسل کا کردار آئین کی دفعہ ۱۵۶ (۲) کے تحت خالصتاً مشاورتی ہے۔ ان حالات میں اب یہ ناگزیر ہو گیا ہے کہ آئین کی دفعات ۱۵۳ اور ۱۵۴ کے تحت جسے چوتھے شیڈول کے دوسرے حصے کے ساتھ ط کر پڑھا جانا چاہیے، مشترکہ مفادت کی کونسل کا اجلاس بلایا جائے۔ اس طرح موجودہ تعطل کا حل آئین کے دائرہ کار میں تلاش کیا جا سکتا ہے۔ میرا خیال ہے کہ ایسے اجلاس کو آنے والے بجٹ سے پہلے طلب کیا جانا چاہیے۔ مشترکہ مفادات کی کونسل کے فیصلے جونا اس بجٹ پر اثر انداز ہوں گے۔)
بلوچستان کے وزیر اعلیٰ نے یہ بھی کہا ہے کہ انہوں نے ڈیڑھ ماہ پہلے مشترکہ مفادات کی کونسل کے بارے میں حکومت کو متوجہ کیا تھا کہ اس کا اجلاس بلایا جائے لیکن انہیں کوئی جواب نہیں دیا گیا۔ اسی طرح وزیر اعلی پنجاب نے جو خط وزیرا عظم کو لکھا ہے اس میں بھی اسی صور تحال کو

واضح کیا گیا ہے وزیر اعلی پنجاب کہتے ہیں:
"The meeting of the National Economic Council held today has unfortunately led to serious deadlock between the Provincial and the Central positions on issues of vital economic significance. I am person- ally very disappointed since I had come to the meeting in a positive and constructive spirit, hoping for a consensus in the national interest. Since the National Economic Council is only an advisory body, under Article 156(2) of the Constitution, it becomes imperative that a meeting of the Council of Common Interests should be immediately convened under Article 153 and 154. A solution to the present deadlock could then be found within the framework of the Constitution.
I suggest that such a meeting should take place before the presentation of the forthcoming budget which is dependent on decisions to be taken in the Council of Common Interests."
(قومی اقتصادی کونسل کا اجلاس جو آج منعقد ہوا، بد قسمتی سے اہم اقتصادی اہمیت کے مسائل پر تعطل کی صورت میں منتج ہوا۔ میں ذاتی طور پر بہت مایوس ہوا ہوں، کیونکہ میں قومی مفاد میں اتفاق رائے کی امید لئے مثبت اور تعمیری جذبے کے ساتھ اجلاس میں شریک ہوا تھا چونکہ آئین کی دفعہ ۱۵۷ (۲) کے تحت قومی اقتصادی کونسل ایک مشاورتی ادارہ ہے، چنانچہ یہ نا گزیر ہو جاتا ہے کہ آئین کی دفعہ ۱۵۳ اور 101 کے تحت مشترکہ مفادات کی کونسل کا اجلاس فوری طور پر طلب کیا جائے۔ میری تجویز ہے کہ یہ اجلاس آنے والے بجٹ سے پہلے طلب کیا جائے جس کا مشترکہ مفادات کی کونسل میں کئے جانے والے فیصلوں پر انحصار ہے۔) یہ ایک بڑا ہی نازک وقت ہے اور ایک بڑا آئینی بحران پیدا ہوا ہے۔ مشترکہ مفادات کی

کونسل کو بلائے بغیر فیصلے نہیں کئے جا سکتے اور اگر مشترکہ مفادات کی کونسل صحیح فیصلوں پر نہ پہنچ پائے تو دستور کے تحت وفاق یا صوبوں کو اختیار ہے کہ وہ مشترکہ سیشن بلانے کی درخواست کریں۔ مشترکہ سیشن کو یہ اختیار حاصل ہے کہ وہ حکومت کو ہدایات جاری کر سکتا ہے جن کی پابندی حکومت پر آئین کے تحت لازمی ہے۔
اس موقع پر سینٹ کی ذمہ داری ہے کہ وہ پوری سمجھ داری کے ساتھ ایک مثبت رول ادا کرے۔ ہم یہ نہیں چاہتے کہ ایسے معاملات سڑکوں پر طے ہوں۔ اگر آپ نے ان کو سڑکوں پر طے کیا تو پھر اس ملک میں جمہوریت کے دن گنے جاچکے ہیں۔ ہم نہیں چاہتے کہ اس کے نتیجے میں اور جھگڑے پیدا ہوں اور وہ کیفیت پیدا ہو جو ایک صوبے میں پیدا ہو گئی ہے کہ ایک طرف تو مرکز کے زیر حکم کچھ اقدامات کئے جاتے ہیں اور دوسری طرف صوبے کے زیر حکم ان کو منسوخ کیا جاتا
ہے۔
صوبوں کے حقوق اور حکومت کا رویہ
ملک میں جمہوری عمل کے پروان چڑھنے اور ترقی کرنے کے لئے بے حد ضروری ہے کہ سیاسی اور انتظامی فیصلے دستور اور قانون کے مطابق ہوں۔ مرکز اور صوبے اپنے اپنے دائرہ اختیار میں اپنا کردار ادا کریں۔ بد قسمتی سے نئی حکومت نے دسمبر میں اقتدار سنبھالنے کے بعد صوبہ پنجاب اور بلوچستان کو جہاں انہیں سیاسی قوت حاصل نہیں ہو سکی تھی نشانہ بنایا۔ حکومت کو بدلنے، بلیک میل کرنے، انتظامیہ کو خراب کرنے، غذائی اور مالی بحران پیدا کرنے، زکوۃ کے نظام میں رخته اندازی کرنے کے لئے سارے کام کئے گئے ہیں اور اس معاملے میں مغربی پریس بھی جو اس حکومت کے عشق میں جانتا ہے مسلسل اعتراف کر رہا ہے کہ یہ بڑا خطر ناک کھیل کھیلا جا رہا ہے۔ یہ جمہوریت کے لئے بڑا نقصان دہ ہو سکتا ہے۔ فنانشل ٹائمز انٹر نیشنل ہیرالڈ ریبون، گارڈین، نیو یارک ٹائمز اور اکانومسٹ پر چوں نے اس کا نوٹس لیا ہے۔
دستور نے مرکز اور صوبوں کو کچھ ذمہ داریاں سونپی ہیں اور کچھ معاملات میں ایسا نظام تجویز کیا ہے کہ سب مل کر افہام و تقسیم کے ذریعے معالات کو طے کر لیں۔ یہ ملک کی خوش نصیبی رہی ہے کہ ماضی میں تنقید اختلاف اور احتساب کے باوجود کسی نہ کسی طرح اپنے معاملات افہام و تقسیم ہے ٹے ہوئے۔ شکایت بھی رہی، صوبوں نے حقوق نہ ملنے کی شکایت بھی کی لیکن اس کے باوجود کوئی نہ کوئی انعام و تقسیم ہو گئی۔ اس وقت کی صور تحال کے مطابق ملک کے سالانہ ترقیاتی منصوبے میں

صوبوں کا حصہ مسلسل کم کیا جارہا ہے ایک وقت یہ حصہ ۸۰ فیصد ہوا کرتا تھا اور اس سال اسے کم کر کے ۲۳ فیصدی کر دیا گیا ہے۔ پچھلے کئی سال سے میں ہی نہیں اس ملک کے ماہرین اقتصادیات اس بات کو محسوس کر رہے ہیں اور اس بات کا نوٹس لے رہے ہیں۔ مثال کے طور پر ۱۹۸۶-۸۷ء کے دوران جب کہ اس وقت مسلم لیگ کی حکومت برسر اقتدار تھی ہم نے ملک کی
اقتصادی صورتحال کا نوٹس لیا اور اس رپورٹ میں ہم نے کہا۔
"The working group also views with concern the concentration of fiscal powers in the hands of the Federal Government. It was noted that total tax and non tax revenue of all provincial governments are estimated to account for only 19.4 percent of their general revenue receipts during 1986-87, while 80.6 percent represent federal tax assignments and grants. A similar position has been observed in the case of federal and provincial Annual Development Programmes. In the overall Annual Development Programme of Rs. 47 billion provided for in the budget for 1986-87, the provincial ADP aggregates to rupees 12 billion or 25.5 percent of the total. It was noted that during the period 1972-73 to 1979-80 the share of provinces in the overall ADP had been declining and had come down from 41 percent to 16 percent."
ور کنگ گروپ وفاقی حکومت کے ہاتھوں میں تمام مالیاتی اختیارات کے ارتکاز کو تشویش کی نگاہ سے دیکھتا ہے۔ یہ بات نوٹ کی گئی کہ تمام صوبائی حکومتوں کی ٹیکس اور غیر ٹیکس کی آمدنی ۸۷-۱۹۸۶ء کے دوران عمومی آمدنی کی وصولیوں کا صرف ۱۹۰۴ فیصد ہے جبکہ وفاقی ٹیکس تفویضات اور گرانٹوں کا تناسب ۸۰۰۶ فیصد ہے۔ ایسی ہی پوزیشن وفاقی اور صوبائی سالانہ ترقیاتی پروگراموں میں بھی نوٹ کی گئی ہے۔ ۸۷-۱۹۸۷ء کے بجٹ میں مجموعی سالانہ ترقیاتی پروگرام کے لئے میا

جائے۔
کرده ۲۷ بلین روپے صوبائی سالانہ ترقیاتی پروگرام کی مجموعی رقم کا۲۵۰ فیصد یا۱۳ ملین ہیں۔ یہ بات نوٹ کی گئی ہے کہ که ۱۹۷۲-۷۳ء سے ۸۰-۱۹۷۹ء کے عرصے کے دوران مجموعی سالانہ ترقیاتی پروگرام میں صوبوں کا حصہ گھٹتا رہا اور یہ اہم فیصد سے کم ہو کر ۱۶ فیصد رہ گیا۔)
اور ہم نے یہ تجویز کیا تھا کہ یہ بڑا اہم مسئلہ ہے اس کو اس طریقے سے نظر انداز نہ کیا
or
"The group noted that at present there is too much concentration of fiscal powers as well as responsi- bility for planning and development in the hands of the Federal Government, while Provincial Govern- ments are almost totally dependent on the Centre. Democratization of the institutions requires that representative bodies at all levels should have ad- equate powers to raise funds to meet as fully as possible the needs of the people they represent. There is, therefore, an urgent need to introduce wide ranging reforms in the existing inter-governmental arrangements regarding taxes and framing of the Annual Development Progrmme."
گروپ نے یہ بات نوٹ کی کہ فی الحال وفاقی حکومت کے ہاتھوں میں بہت زیادہ بالی اختیارات، منصوبہ بندی اور ترقی کی ذمہ داری ہے۔ جبکہ صوبائی حکومتیں مرکز کی تقریباً تمام تر محتاج ہیں۔ اداروں کو جمہوری بنانے کا تقاضہ ہے کہ تمام سطحوں پر نمائندہ اداروں کو مناسب اختیارات حاصل ہوں تا کہ وہ ان لوگوں کی، جن کی وہ نمائندگی کرتے ہیں، ضروریات کو ممکنہ حد تک پورا کرنے کے لئے فنڈ ا کٹھے کر سکیں۔ چنانچہ اس بات کی اشد ضرورت ہے کہ ٹیکسوں اور سالانہ ترقیاتی پروگرام کی تشکیل سے متعلق موجودہ بین الحکومتی انتظامات میں وسیع پیمانے پر اصلاحات کو
متعارف کیا جائے۔)

موجودہ حالات میں یہ ہمارا بنیادی مسئلہ ہے۔ صوبائی خود مختاری ہمارے ملک کا سب سے خاص مسئلہ بن گیا ہے جبکہ ملک میں مرکز گریز رجحانات، حتی کہ علیحدگی پسندانہ رحمانات بھی جنم لے رہے ہیں۔ اس موقع پر سالانہ ترقیاتی منصوبے میں صوبوں کو ان کا حق نہ دینا اور صوبوں کو حق ہے میں صوبوں کوان کا نہ دین اور صوبوں کو مانگنے پر نظر انداز کر دینے سے تعطل کی کیفیت پیدا ہورہی ہے۔
سب سے پہلی چیز یہ ہے کہ صوبوں کے حصے کو کم کیا گیا ہے۔ دوسری بات یہ کہ سالانہ ترقیاتی پروگرام میں تقریباً ساڑھے پانچ بلین روپے کا اضافہ کیا گیا ہے لیکن یہ سارے کا سارا اضافہ مرکز میں ہے۔ صوبوں کا اصطلاحی معنوں میں برائے نام بھی کچھ اضافہ نہیں کیا گیا، لطف کی بات یہ ہے کہ اس اضافے کو وزیر اعظم صاحبہ کا نیا مکان بنانے کے لئے استعمال کیا جا رہا ہے جس کے لئے اسی پلان میں پہلی قسط کے طور پر ساڑھے سات کروڑ روپے رکھے گئے ہیں۔ اسی طرح اسے وزراء کرام کے مکان بنانے کے لئے استعمال کیا جارہا ہے جس کے لئے چار کروڑ روپے کی رقم رکھی گئی ہے۔ لیکن صوبوں کے لئے ایک پانی کا اضافہ بھی نہیں کیا گیا اور حقیقی معنوں میں افراط زر میں 11 فیصد اضافے کے مقابلہ میں آبادی میں سو فیصد اضافے کے ساتھ سالانہ ترقیاتی پروگرام میں صوبوں کا حصہ ۱۶ فیصدی کم کر دیا گیا ہے۔ پھر اس پر مستزاد پیپلز ور کسی پروگرام ہے۔ اس کے تحت ایک متوازی حکومت قائم کرنے کی کوشش کی گئی ہے۔ جس کے ذریعے صوبوں کو نظر انداز کرتے
ہوئے پنجاب اور بلوچستان میں بحران کی صور تحال پیدا کرنے کی کوشش کی گئی ہے۔ پنجاب اور بلوچستان کے وزراء اعلیٰ نے ان مسائل کو اٹھایا اور اپنا حق مانگا لیکن اس کا جواب انہیں یہ دیا گیا کہ لیتے ہو تو لو ورنہ ہم یہ بھی واپس لے لیں گے۔ یہ وہ رویہ ہے جس کی بنا پر وزرائے اعلیٰ مخصوص رد عمل ظاہر کرنے پر مجبور ہوئے۔
وفاق کے معانی ہیں صوبائی حکومتوں کا باہمی ربط، جو ایک دوسرے کے معاون ہیں اور اس تعاون میں دو مختلف پارٹیوں سے تعلق ہونا یا دو مختلف نقطہ ہائے نظر کا ممبر دار ہونا کبھی حائل نہیں ہوتا بلکہ وفاق میں یہ صورت تقریباً استثنائی کہلائے گی کہ مرکز اور صوبوں میں ایک ہی پارٹی کی حکومت ہو۔ جمہوری نظام میں اختلاف ہوتا ہے لیکن اس اختلاف کو انا کا مسئلہ بنا کر اسے ملیامیٹ کرنے کی کوشش کی بنا پر یہ ساری پیچیدگیاں پیدا ہورہی ہیں۔
۱۹۷۳ء کا دستور اور صوبائی خود مختاری ہمارا دستور بہر حال ایک وفاقی آئین ہے۔ جبکہ ١٩٥٧ کے آئین میں صوبائی خود مختاری کی کچھ دوسری صورت حال تھی ۱۹۷۳ کے آئین میں صوبائی خود مختاری کی صورت کو بدلا گیا۔ کچھ لو

اور کچھ دو کے اصول کے تحت زیادہ خود مختاری دی گئی۔ اس کے تعین اور مشورے میں وہ جماعتیں بھی شریک ہوئیں جنہیں مطعون کیا جاتا ہے کہ وہ صوبائی خود مختاری کو آزادی تک لے جانا چاہتی ہیں۔ ان سب نے باہمی اتفاق سے مرکز کی حیثیت کا تعین کیا۔
۱۹۷۳ کے آئین کے بننے کے وقت کی کارروائی میرے پاس موجود ہے۔ حکومت کی طرف سے اس بات کی عبد الحفیظ پیرزادہ صاحب، اٹارنی جنرل اور حنیف خان صاحب نے پیروی کی اور خود اس وقت کے وزیر اعظم نے اس بات کا اعتراف کیا اور اس پر کریڈٹ لیا کہ ہم نے سب سے مل کر اور سب کو ساتھ ملا کر اس بات کی کوشش کی کہ صوبائی خود مختاری محفوظ ہو سکے اور مرکز اور صوبوں کے درمیان ماضی میں جو کم اؤ رہا ہے اور جس کی بناء پر مشرقی پاکستان میں غیر معمولی حالات پیدا ہوئے تھے یہ صورت پیدا نہ ہونے پائے۔ میں حنیف خان صاحب کا ایک حوالہ جو صفحہ نمبر ۲۳۳ پر درج ہے پیش کرتا ہوں ۔ انہوں
نے بتلایا :
جناب وال11 کتنی خوش آئند بات ہے کہ اس آئین کا یہ سب سے بڑا معرکہ ہے ور مختلف پارٹیوں سے جو معاہدہ کیا گیا ہے وہ کس قدر کامیاب ہوا اور اس کا نتیجہ یہ ہوا کہ آج ہم حزب اختلاف کی طرف سے یہ بات سن رہے ہیں کہ صوبوں اور مرکز کے اختیارات میں جو تقسیم ہے اس کے اوپر ان کو اعتراض نہیں ہے۔"
اس کے بعد وہ بتلاتے ہیں کہ صوبوں اور مرکز کے اختیارات جو اس مسودے میں دیے گئے ہیں اس میں کوئی چیز قابل اعتراض نہیں ہے ۔ اور صوبائی عصبیت کا نعرہ اس آئین کے اندر پہلی دفعہ صدر ذوالفقار علی بھٹو اور ان کی پارٹی کی قیادت میں ختم ہوا اور اس پارٹی کے ساتھ ہماری پارٹی کے آزاد ممبران، کونسل مسلم لیگ، جماعت اسلامی، کنونشن مسلم لیگ، جمعیت علماء پاکستان، یہ سب افراد اس میں شریک ہیں اس طرح دراصل ایک Consensus سے چیز بنی تھی ۔ "
اس وقت کے اٹارنی جنرل جناب بھی بختیار صاحب نے بھی اس سلسلے میں یہ بات کبھی تھی
"The then Attorney-General Mr. Yahya Bakhtiar claimed that the 1973 Constitution sought to lay the basis of the Federation and not only has provincial

autonomy been built into the framework of the unity of the country but new institutions have also been evolved. The institution of the Council of Common Interests which will be responsible for subjects like Railways Water, and industrial development projects and in this Council, provinces will be associated with Federal Government."
(اس وقت کے اٹارنی جنرل مسٹری بختیار نے دعویٰ کیا کہ ۱۹۷۳ء کے آئین میں وفاق کی بنیادوں کا تعین کیا گیا تھا اور نہ صرف ملک کے اتحاد کے دائرے میں صوبائی خود مختاری کی تعبیر کی گئی ہے بلکہ نئے ادارے بھی بنائے گئے ہیں۔ مشترکہ مفادات کی کونسل ہو گی جو ریلوے، پانی اور صنعتی ترقیاتی منصوبوں کے لئے ذمہ دار ہو گی اور اس کونسل میں صوبے وفاقی حکومت کے ساتھ شریک ہوں
نہ دار ہوگی اور اس
گی)
اسی طریقے سے وزیراعظم نے بھی جو اس وقت صدر تھے بعد میں وزیر اعظم بنے اس بات کا کریڈٹ لیا کہ ہم نے صوبوں کو راضی کیا ہے۔ سینٹ کا ادارہ، مشترکہ مفادات کی کونسل اور مشترکہ سیشن کے ادارے بنائے ہیں۔ اور حقیقت یہ ہے کہ یہ وہ چیزیں ہیں جن کی بنا پر وفاق مضبوط ہوتا ہے اور وفاق کے مسائل کو طے کرنے کے لیے صحیح میکنزم بن جاتا ہے۔
صوبائی خود مختاری اور سیاسی جماعتوں کے منشور ملک کی ساری جماعتوں نے اس معاملے میں عوام سے موجودہ انتخابات میں وعدہ کیا کہ صوبائی خود مختاری کی حفاظت کی جائے گی اسے آگے بڑھایا جائے گا اس معاملے میں سب سے پہلے خود پاکستان پیپلز پارٹی کا مشور آپ کے سامنے پیش کرنا چاہتا ہوں ایم آر ڈی میں تو یہ بہت آگے بڑھ گئے تھے لیکن اس وقت اپنی بات کو صرف پیپلز پارٹی کے منشور تک رکھنا چاہتا ہوں اور پیپلز پارٹی کو یاد دلانا چاہتا ہوں کہ اس نے اس سلسلے میں عوام سے اختیارات کی تقسیم میں کیا وعدہ کیا۔ پیپلز پارٹی کے منشور کے حصہ دوم "باب تین " میں کہا گیا ہے کہ ہم سمجھتے ہیں کہ خود مختاری کا مسئلہ نہ صرف صوبوں اور مرکز کے درمیان بلکہ ایک صوبے اور دوسرے صوبے کے درمیان پایا جاتا ہے بلکہ خود صوبوں کی حدود کے اندر بھی عوام اپنے معاملات میں مجبور و بے بس
۵۶

ہیں۔ ہمارے انتخابی منشور کے تمام امور کی بنیادی روح یہی ہے کہ انتظامی ڈھانچوں میں تبدیلیوں کے ذریعے عوام کو زیادہ اختیارات سونپے جائیں اور اس مقصد کے لیے مندرج ذیل اداروں کے آئینی اختیارات میں اضافہ کیا جائے۔
نمبرا، سینیٹ۔ نمبر ۲، مشترکہ مفادات کی کونسل نمبر ۳، قومی مالیاتی کمیشن۔ نمبر ۴، مسائل اور
ضروریات۔ نمبر ہ، ٹیکسوں کی آمدنی، آبادی، شہری و دیہی آبادیوں کا باہمی تناسب۔" آرٹیکل ۳۰۵ میں کہا گیا ہے کہ آئین میں موجود مرکزی اختیارات کی فہرست کا خاتمہ صوبوں کے مالی اور انتظامی اختیارات میں اضافہ " آرٹیکل نمبر ۳۰۶ کھتا ہے "مرکزی حکومت اور اس کے زیر انتظام خود مختار اداروں میں صوبہ جاتی کوٹے پر صوبائی پبلک سروس کمیشن کے ذریعے ملازمین کا تقرر " آرٹیکل نمبر ۳۱۰ کہتا ہے "مرکزی اختیارات میں کمی اور ان اختیارات کی عوام کی نچلی سے نچلی سطح پر درجہ بدرجہ منتقلی ہمارے سماجی شعور کے ارتقاء اور معاشرے کی مجموعی ترقی کے لیے لازمی ہے ہم سمجھتے ہیں کہ جب تک زیادہ سے زیادہ اختیارات عوام کی سطح تک نہیں لے جائے جائیں گے صوبائی خود مختاری کے مسائل حل نہیں ہوں گے عوام کا اعتماد اور وفاق کا اعتماد بحال
نہیں ہو سکے گا۔" ایک شق جو بڑی اہم ہے وہ یہ ہے کہ اسی منشور میں دیہی ترقی کا مربوط پروگرام، جواب پیپلز ور کس پرو گرام کھلاتا ہے کے بارے میں وعدہ کیا گیا تھا کہ اس کے دائرہ کار کو بڑھا کر اس کو بلدیاتی اداروں کے زیر اہتمام لایا جائے گا یعنی اس وقت صوبائی خود مختاری کا جو متعینہ آئینی انتظامی ڈھانچہ ہے جو صوبوں اور لوکل گورنمنٹ سے آراستہ ہے اس کے ذریعے سے کام کو انجام دیا جائے گا یہ
واضح وعدہ پیپلز پارٹی کے منشور میں موجود ہے۔ اس کے بعد اسلامی جمہوری اتحاد کا منشور ہے یہ دوسری بنیادی پارٹی ہے جس نے اس طرح واضح طور پر وعدہ کیا۔ ان کے منشور میں دستوری اور قانونی اصلاحات کے ضمن میں یہ اہم بات کبھی گئی ہے کہ دفاع، ایٹمی توانائی، امور خارجہ، کرنسی اور وفاقی مالیات، بیرونی تجارت و مواصلات اور ایسے دوسرے امور جن پر مرکز اور متعلقہ صوبے یا صوبوں کے درمیان اتفاق ہے۔ ہم اس کے دائرے کو وسیع کرنا چاہتے ہیں لیکن یک طرفہ نہیں۔ جن پر مرکز اور متعلقہ صوبے یا صوبوں کے در میان اتفاق ہو وہ مرکز کے پاس رہیں گے باقی تمام اختیارات قانوناً صوبوں کو دے دیے جائیں گے اور انہیں مکمل صوبائی خود مختاری حاصل ہوگی نیز اس امر کا موثر انتظام کیا جائے گا کہ وفاقی اور صوبائی حکومتیں اپنے اپنے فرائض دستور کے مطابق انجام دیں اور ان سے انحراف کا موثر
پاکستانی سیاست اور آئین
۵۷



سید باب ہو سکے۔
پاکستان مسلم لیگ نے اپنے منشور میں اسی چیز کو اس طرح ادا کیا ہے کہ "پاکستان مسلم لیگ وفاقی ڈھانچے کے اندر صوبائی خود مختاری پر پختہ یقین رکھتی ہے اور اس سلسلے میں وہ آئین کی تصریحات پر پورا پورا عمل کرے گی۔ پاکستان مسلم لیگ ملک کے مختلف صوبوں یا علاقوں کے عوام کے درمیان وسیع تر ہم آہنگی، قومی یکجہتی اور باہمی جذ بہ اتحاد کے فروغ کے لیے اپنی تمام تر مساعی بروئے کار لائے گی۔ " پی ڈی اے نے انتخاب کے موقع پر جاری کردہ منشور میں کہا کہ وفاق پاکستان کے ڈھانچے کے اندر تمام صوبوں کو مساوی داخلی خود مختاری کی دستوری اور عملی ضمانت دی جائے گی۔"
جے یو آئی کہتی ہے کہ صوبوں کے حقوق کا تحفظ کیا جائے گا، امور خارجہ، دفاع، کرنسی اور بین الصوبائی مواصلات کے محکمے مرکز کے پاس رہیں گے۔ بیرونی تجارت صوبوں کے پاس رہے گی۔ جبکہ پالیسی وفاقی حکومت طے کرے گی۔ بقیہ تمام معاملات میں صوبوں کو خود مختاری حاصل ہوگی۔ ملک کی سالمیت اور وحدت کے پیش نظر وہ تمام وسائل بروئے کار لائے جائیں گے جن سے تمام صوبوں کے درمیان عدم مساوات کے تفاوت کا خاتمہ ہو سکے ۔ یوں ساری پارٹیوں کے منشور میرے پاس موجود ہیں۔ ان سب نے اس بات کی یقین دہانی کرائی ہے کہ وہ صوبائی خود مختاری کی حفاظت کریں گی اسے بڑھا دیا جائے گا کم نہیں کیا جائے گا لیکن اس وقت جو کیا گیا ہے، اسے صوبائی خود مختاری میں کمی ہی کہا جا سکتا ہے۔
حکومت کا رویہ
اس سے آگے بڑھ کر یہ کیا گیا ہے کہ صوبوں کا جو حصہ اور حق ملک کی مالیات میں بنتا ہے ان کو وہ حق نہیں دیا جارہا۔ ان کے پاس دستور کے تحت اختیارات نہیں ہیں کہ وہ نئے ٹیکس خود لگا سکیں۔ بجز چند محدود چیزوں کے اور وہ چیزیں جن میں انہیں دستور کے تحت اختیار حاصل ہے ان کے لیے بھی ماضی میں قومی مالیاتی کمیشن کے طے کردہ فیصلوں کی روشنی میں ایک ضابطہ بنایا گیا ہے کہ جب تک قومی مالیاتی کمیشن دوبارہ تبدیلی نہ کرے اس وقت تک انہیں تبدیل نہیں کیا جا سکتا۔ اس طرح آپ نے صوبوں کے ہاتھ باندھ دیے ہیں۔ اور اس کے بعد آپ ان کو وسائل بھی نہیں دیتے اور یہاں آپ خصوصیت کے ساتھ ان صوبوں کے درمیان تفریق برتتے ہیں جہاں آپ

قومی اقتصادی کونسل میں جب صوبائی خود مختاری اور صوبوں کے حق اور اس نظام، جس کے تحت صوبوں کو کام کرنا چاہیے حتی کہ خود پبلک ورکس پروگرام کے بارے میں گفتگو ہوئی تو خود سندھ کے ایک وزیر نے بھی وہی موقف اختیار کیا اور اسی بات کی تائید کی جو پنجاب اور بلوچستان کے وزیر اعلیٰ کہہ رہے تھے لیکن اس پر ان کو جھاڑ دیا گیا اور یہ کہا گیا کہ تمہیں یہ بات کہنے کا کیا اختیار ہے اور تم کس پارٹی کے ممبر ہو یہ مسئلہ پارٹیوں کا نہیں ملک، دستور اور معیشت کا مسئلہ ہے۔ یہ عوام کے حقوق کا مسئلہ ہے۔ اس کو اس کے مطابق طے کیا جائے۔
اب صورت حال یہ ہے کہ دو صوبوں نے اس کو ایک تعطل کی صورت حال قرار دیا ہے اور حقیقت یہ ہے کہ اگر بجٹ سے پہلے پہلے اس تعطل کو رفع نہ کیا گیا تو مجھے ڈر ہے کہ مرکز اور صوبوں میں بعد بڑھے گا سیاسی پریشر میں اضافہ ہوگا۔ ہم نہیں چاہتے کہ یہ معاملات سڑکوں پر طے ہوں یا قانونی مقدمات دائر کیے جائیں۔ ہم چاہتے ہیں کہ معاملات افہام و تقسیم سے طے ہوں اور ہمارے
دستور میں اس کی پوری گنجائش موجود ہے۔
مشترکہ مفادات کونسل کا کردار
دفعہ ۱۵۳ کے تحت مشترکہ مفادات کی کونسل اسی لیے بنائی گئی تھی کہ خصوصیت سے وفاقی لسٹ کے پارٹ دو کے اندر بڑی وسعت ہے۔ اس کا پس منظر یہ ہے کہ مشرقی پاکستان اور مغربی پاکستان کے وقت بجلی، گیس صوبوں کو حاصل تھیں لیکن مشرقی پاکستان ہم سے جدا ہو گیا تو پھر یہ سوال تھا کہ آیا یہ ساری چیزیں دوبارہ صوبوں کی دی جائیں یا مرکز کو سونپی جائیں۔ یہاں پر صوبوں کے اختیارات کم ہو رہے تھے اور مرکز نئی ذمہ داریاں لے رہا تھا۔ اس بنا پر اس کو علیحدہ حصہ بنایا گیا یعنی وفاقی لسٹ کو دو حصوں میں بانٹ دیا گیا ایک حصہ وہ ہے جس میں یہ چیزیں شامل ہیں جو دراصل وفاقی حکومت نے صوبوں سے لی تھیں اس بنا پر اس کے لیے مشترکہ مفادات کی کو نسل کو اصل اتھارٹی بنایا گیا۔ اس کی پالیسی بنانا، اس کا احتساب کرنا، اس کے معاملے میں صوبوں کی ضروریات کا صحیح اندازہ کرنا اور ان کے حقوق کا تحفظ کرنا یہ مشترکہ مفادات کی کونسل کی ذمہ داری ہے۔ تو اسی لیے دوسری لسٹ بنائی گئی اور مشترکہ مفادات کی کونسل وہ ادارہ ہے جس میں ان تمام بنیادی معاملات کو طے ہونا چاہیے۔ اس میں نمبر ۳ کے مطالعے سے پتہ چلتا ہے کہ اس میں
بڑی وسعت ہے۔

اس میں کہا گیا ہے۔
"Federal Legislative List, Part II.
3. Development of industries, where development under Federal control is declared by Federal Law to be expedient in the public interest; institutions, es- tablishments, bodies and corporations administered or managed by the Federal Government immedi- ately before the commencing day, including..........
(وفاقی قانون سازلٹ حصہ دوم)
۳۔ (صنعتوں کی ترقی، جبکہ وفاقی قانون کے ذریعے وفاقی نگرانی میں ترقی مفاد عامہ کی خاطر قرین مصلحت قرار دی جائے، ایسے ادارے، کارخانے، مجالس اور کارپوریشنیں جن کا انتظام یا اہتمام یوم آغاز سے مین قبل وفاقی حکومت کرتی تھی مشمول .... میں اہمیت دے رہا ہوں بشمول کو، دوسرے نام بھی اس میں شامل ہیں، لیکن اہمیت اسے
دی گئی ہے۔
"the Pakistan Water and Power Development Au- thority and the Pakistan Industrial Development Corporation; all undertakings, projects and schemes of such institutions, establishments, bodies and corporations, industries, projects and undertakings owned wholly or partially by the Federation or by a corporation set up by the Federation."
(واپڈا، پاکستان انڈسٹریل ڈیویلپمنٹ کارپوریشن، مذکورہ اداروں، کارخانوں، مجالس اور کارپوریشنوں کے تمام منصوبہ جات، پروجیکٹ اور اسکیمیں، صنعتیں، پروجیکٹ اور منصوبے جو وفاق کی ملکیت ہوں یا وفاق کی طرف سے قائم کردہ کارپوریشنوں کی
کلیتاً یا جزو ملکیت ہوں۔) اور پھر نمبر ۸ ہے
8. "Matters incidental or ancillary to any matter enumerated in this Part."

اس حصے میں مندرجہ کسی امر کے ذیلی یا ضمنی امور۔ "
یہ وہ گنجائش ہے جس کے تحت ہم سارے معاملات کو مشترکہ مفادات کی کونسل میں حل کر سکتے ہیں۔ کونسل کی پوزیشن یہ ہے کہ اس میں چاروں صوبوں کے چاروں وزرائے اعلیٰ اور ہار وفاقی وزیر ہیں۔ جب میں نے دستور سازی کے وقت کی بحثیں پڑھیں تو مجھے معلوم ہوا کہ اس وقت کچھ ممبران نے یہ سوال اٹھایا تھا کہ مشترکہ مفادات کی کونسل میں شمالی علاقہ جات کی نمائندگی بھی ہونی چاہیے لیکن حکومت وقت نے یہ بات بھی کہ چونکہ وہ وفاق کے زیر تحت آتے ہیں اور وفاق کے چار نمائندے اس میں موجود ہوں گے اس لیے وہ فطری طور پر ان معاملات کی نگہداشت کریں گے اور ان علاقوں کا تحفظ بھی وہی کریں گے۔ تو یہ وہ ادارہ ہے جس کا وزیر اعظم اگر ایک ممبر ہو تو دستور کے تحت وہ اس کا چیئر مین ہوگا ورنہ کوئی وفاقی وزیر۔ یہ ادارہ بڑے اہم اختیارات رکھتا ہے اور ان اختیارات میں سب سے پہلی چیز یہ ہے کہ یہ پارلیمنٹ کے سامنے جوابدہ ہے۔ یہ حکومت کو جوابدہ نہیں ہے یہ بجٹ یا مالیاتی بل کی طرح قومی اسمبلی کو جوابدہ نہیں ہے۔ دوسری چیز یہ قابل غور ہے۔
"154. (4). Majlis-e-Shoora (Parliament) in joint sitting may from time to time by resolution issue directions through a particular matter to take ac- tion as Majlis-e-Shoora (Parliament) may deem just and proper and such directions shall be bind- ing on the Council."
۱۵۴ (۴) مجلس شوریٰ (پارلیمنٹ) اپنی مشترکہ نشست میں قرارداد کے ذریعے وفاقی حکومت کے توسط سے کونسل کو عمومی طور پر یا کسی خاص معاملے میں ایسی کارروائی کرنے کے لیے جو مجلس شوریٰ (پارلیمنٹ) مبنی بر انصاف اور مناسب خیال کرے گی وقتاً فوقتاً ہدایات جاری کر سکے گی اور کو نسل ایسی ہدایات کی پابند ہو گی ۔ )
یہ وہ دفعہ ہے جس کی بنا پر پارلیمنٹ فیڈل لسٹ کے پارٹ 11 کی اصل نگران اور محافظ ہے۔ اور اسی دستور کے تحت اگر کوئی تنازعہ واقع ہوتا ہے تو اس صورت میں ایک صوبے یا وفاقی
حکومت کو اس بات کا اختیار ہے
บ
"154. (5) If the Federal Government or Provincial

Government is dissatisfied with a decision of the Council, it may refer the matter to Majlis-e- Shoora (Parliament) in a joint sitting whose deci- sion in this behalf shall be final."
(۱۵۴ (۵) اگر وفاقی حکومت یا کوئی صوبائی حکومت، کونسل کے کسی فیصلے سے غیر مطمئن ہوں تو اس معاملے کو مجلس شوریٰ (پارلیمنٹ) کی مشترکہ نشست میں بھیج سکے گی، جس کا فیصلہ اس بارے میں حتمی ہوگا۔) دستور کے تحت جو بحران اس وقت ہے اس کا ایک ہی حل ہے کہ مشترکہ مفادات کی لونسل کی میٹنگ فوراً بلائی جائے۔ اگر کونسل میں یہ معاملہ طے ہو جاتا ہے تو فبہا اگر وہاں طے نہیں ہوتا تو پھر پارلیمنٹ کا مشترکہ اجلاس بلایا جائے اور وہ صوبوں کے لیے حصے طے کرے۔ صوبوں کے پبلک اور کسی پروگرام کے بارے میں اعتراضات اور ان کو دور کرنے کے طریقوں کا تعین کرے اور ملک کے آئندہ کے مالی اور ترقیاتی معاملات کو خوش اسلوبی کے ساتھ حل کرنے کے
بارے میں جو لائحہ عمل طے کرے، اس پر عمل درآمد کیا جائے۔
یہ بھی کہا گیا ہے کہ حکومت پر مشترکہ مفادات کی کونسل کا اجلاس نہ بلانے کا الزام لگا یا گیا ہے۔ آپ یقین رکھیں ہمارے پیش نظر نہ کسی پر الزام لگانا ہے اور نہ کسی کو زچ کرنا۔ ہم نے یہ بات اس لیے کبھی ہے کہ پانچ چھ اخبارات میں وزیر عدل کے ریفرنس سے یہ بات آئی ہے کہ یہ مطالبہ ناروا اور غلط ہے۔ کونسل کو نہیں بلانا چاہیے۔ پر سر اسمر بلاجواز، بلاضرورت، غیر منصفانہ اور ناقابل قبول ہے۔ اس بنا پر ہمیں یہ بات کھنا پڑی۔ لیکن اگر حکومت کا رویہ مفاہمانہ ہے تو ہم اس کا خیر مقدم کرتے ہیں۔ میرے رفقاء میرے ساتھ تعاون کریں گے ہمارا مقصد صرف حل نکالنا ہے۔ اس کے بعد بعد یہ ایوان ضابطه ۱۹۴ کے تحت ایک ٹھوس قرار داد پاس کرے۔
ضابطہ ۱۹۴ میں واضح طور پر یہ کہا گیا ہے کہ :
"194. A motion that the policy or situation or statement or any other matter be taken into consideration shall not be put to the vote of the Senate, but the Senate shall proceed to discuss such matter immediately afer the mover has concluded his speech and no further question shall

be put at the conclusion of the debate at the ap- pointed hour unless a member moves a substan- tive motion in appropriate terms to be approved by the Chairman and the vote of the Senate shall be taken on such motion."
کوئی تحریک کہ کسی پالیسی، صورتحال، یا بیان یا کسی دوسرے معاملہ کو زیر غور لایا جائے ووٹ کے لیے سینٹ کے سامنے پیش نہیں ہوگی۔ اور جیسے ہی تحریک پیش کرنے والے کی تقریر ختم ہوگی سینٹ اس پر فوراً بحث کا آغاز کرے گی اور مقررہ وقت میں بحث کے اختتام پر کوئی مزید سوال نہیں پوچھا جائے گا جب تک کوئی ممبر مناسب الفاظ کے ساتھ ایک ٹھوس تحریک پیش نہیں کرتا جسے چیئرمین نے منظور کیا ہو اور ایسی تحریک پر سینٹ کا ووٹ لیا جائے گا۔"
میری رائے میں یہ ایوان اس ٹھوس تحریک کو منظور کر کے ایک راستہ نکالے یہ کوشش معاملات کا حل تلاش کرنے کے لئے ہے کسی کی مذمت کرنے کے لئے نہیں ہے۔ اس کے الفاظ میں یہ تجویز
کر رہا ہوں۔
"The Senate views with serious concern the dead- lock between the federal and provincial positions on issues of vital economic significance at the meeting of the National Economic Council on 23rd May, 1989, resulting in a constitutional crisis between the relations of the Federal and at least two Provincial Governments. The Senate requests the Federal Government to immediatly call a meeting of the Council of Common Interests to resolve this crisis before the federal budget and annual development plan are announced, failing which the Senate requests the President to sum- mon a joint sitting of the Majlis-e-Shoora (Parlia- ment) to consider issuance of direction as

contemplated in clause (4) and (5) of Article 154 of the Constitution."
۶۴
(سینیٹ) ۲۳ مئی ۱۹۸۹ء کو منعقدہ قومی اقتصادی کونسل کے اجلاس میں اہم اقتصادی اہمیت کے حامل معاملات پر وفاقی اور صوبائی، پوزیشنوں کے درمیان تعطل کو گھری تشویش کی نظر سے دیکھتی ہے، جس کے نتیجے میں وفاق اور کم از کم دو صوبوں کے درمیان بحران پیدا ہو گیا ہے۔ سینٹ وفاقی حکومت سے درخواست کرتی ہے کہ وہ اس بحران کو وفاقی بجٹ اور سالانہ ترقیاتی پروگرام کے اعلان سے پہلے حل کرنے کے لیے فوری طور پر مشترکہ مفادات کی کونسل کا اجلاس طلب کرے۔ اس میں ناکامی کی صورت میں سینٹ صدر سے درخواست کرتی ہے کہ وہ مجلس شوریٰ (پارلیمنٹ) کا مشترکہ سیشن طلب کرے، جو آئین کی دفعہ ۱۵۴ کی شق (۴) اور شق (۵) کے تحت ہدایت جاری کرنے پر غور کرے۔)
اس میں سے میں نے اپنی ابتدائی تحریک نکال دی ہے کہ حکومت نے مشترکہ مفادات کی کونسل کا اجلاس طلب کرنے سے انکار کیا ہے۔ یہ خیر سگالی کے اظہار کے طور پر کیا گیا ہے۔ اگر چہ یہاں دستور کی خلاف ورزی ہو رہی ہے جس کا ہمیں دکھ ہے۔ کیونکہ اس سے وفاق اور صوبوں کے درمیان تعلقات کا نقصان ہوگا، لیکن ہم نے کسی ایسی بحث میں پڑنے کی بجائے اس کا راستہ نکالنے کی کوشش کی ہے۔ اس لیے ٹھوس تحریک میں، میں صرف مثبت بات دے رہا ہوں اور وہ یہ ہے کہ اس تعطل کو ختم کرنے کے لیے دستوری راستہ کو اختیار کیا جائے یعنی وفاقی حکومت مشتر کہ مفادات کی کونسل کی میٹنگ بلائے اور معاملہ طے کر لے اور اگر وہاں معاملہ طے نہ ہو یا کونسل کو نہ بلایا جائے، تو پھر صدر مملکت مشترکہ سیشن بلائیں اور اس کے اندر اس کو طے کیا جائے۔ دستور اور اس کے ضوابط کے مطابق اسے یا تو صدر خود بلائے اور یا پھر اس قسم کے تعطل کی صورت میں وفاقی حکومت یا کوئی بھی صوبائی حکومت مشترکہ اجلاس کا مطالبہ کرے۔ اس بنا پر سینٹ کی، وفاق، صوبوں اور ملک میں دستوری توازن برقرار رکھنے والے ادارے کی حیثیت سے ذمہ داری ہے کہ ہم آگے بڑھیں اور وفاقی حکومت اور صدر دونوں کو ان کی دستوری ذمہ داری پوری کرنے کا مشورہ دیں، تلقین کریں، مطالبہ کریں اور اس طرح ہم ایک آئینی بحران کو حل کریں۔ ملک میں جو خلا ۱۷، اگست کے واقعہ کے بعد برپا ہوا تھا سینٹ اور اس کے چئیرمین نے اس میں ایک مثبت رول ادا کیا اور الحمد للہ ملک جمہوریت کی راہ پر آگیا ہے۔ آج پھر ہم اس تاریخی موڑ پر کھڑے ہیں۔ موجودہ
پاکستانی سیاست اور آئیں

بران منفرد ہے۔ اس سے پہلے پاکستان کی تاریخ میں اس شکل میں بحران کبھی پیدا نہیں ہوا۔ لیکن دستور میں گنجائش ہے اور ہم سینیٹ کو دعوت دے رہے ہیں کہ وہ ایک تاریخی کردار ادا کرے اور
دستور کے مطابق قوم کو بتائے کہ اس بحران کا حل یہ ہے۔
(۲۴-۵-۸۹)
۲۵

